
Ahna ex-Membri tal-Kamra tad-Deputati ta` Malta mlaqqa’ fil-Konferenza Generali Annwali fil-Bini tal-Parlament fil-Belt Valletta.

Nirrisolvu dan li gej:
Illi tfal mwielda Malta li huma neqsin minn kull cittadinanza, jew kif inhuma komunement maghrufa bhala persuni stateless, jisthoqqilhom il-kura u protezzjoni tas-socjeta`, sabiex ebda tbatija zejda ma tigi imposta fuqhom jew mizjuda mas-sitwazzjoni ga mwieghra taghhom;
Illi bis-sahha tal-Att dwar ic-Cittadinanza Maltija (art. 10(6)(7) u (8) tal-Kap 188) dawn il-minorenni, malli jilhqu l-eta` ta’ tmintax-il sena, ghandhom dritt legali illi jakkwistaw cittadinanza Maltija malli jaghmlu applikazzjoni lill-Ministru koncernat;
Illi sabiex jinghata harsien lil dawn il-persuni vunerabbli, huwa sewwa u xieraq illi kull persuna mwielda Malta li l-istat taghha ta` statelessness jigi ppruvat oltre kull dubju ragonevoli, u li l-kaz taghha huwa genwin, tinghata cittadinanza Maltija; iktar u iktar meta wiehed iqis illi ta’ tmintax-il sena din ic-cittadinanza tinghatha lilha bi dritt; 
Illi taht l-artikolu 11(2) tal-istess Att, il-Ministru responsabbli mic-cittadinanza diga` ghandu l-poter u diskrezzjoni li jaghti cittadinanza Maltija lil kull minorenni, jekk jidhirlu li jezistu cirkostanzi specjali biex jaghmel dan.
Ghalhekk:

(a) Ahna  umilment u bir-rispett nappellaw lill-Ministru responsabbli mic-cittadinanza sabiex jikkunsidra serjament l-ghoti ta` cittadinanza Maltija lill-minorenni mwielda Malta, li ma ghandhom ebda  cittadinanza, taht dawk it-termini, rekwiziti u kundizzjonijiet li jidhirlu xierqa, inkluzi dawk il-kundizzjonijiet li llum japplikaw ghal adulti bla ebda cittadinanza mwielda Malta;
(b) ahna gentilment nitolbu lill-Onorevoli Speaker tal-Kamra tad-Deputati sabiex jittrazmetti din ir-Rizoluzzjoni lill-membri kollha tal-Kamra tad-Deputati. 
